
Transcription diplomatique

Tout eſtoit nuit : & la lune nouuelle                          
Les bruns cheuaux de ſon char atteloit,                     
Et d’autre part le ſommeil m’apelloit                        
Pour aſſopir ma douleur immortelle :
                       

Ie ſongeay voir (ô choſe trop cruelle!)                      
Vn dieu dont l’oeil ſur tous eſtincelloit,                    
Qui coup à coup tes beaux traitz martelloit,              
Puis adiouſtoit : c’eſt ton guerdon, rebelle.
              

La balançant entre aiſe & doleance,                          
En ceſt eſtrif ie me reſueille en tranſe :  
Mais au reſueil d’vn eſpoir debuté,   
                                           

Ie deſcouury ton mal n’eſtre que ſonge,                   
Et celuy lá que dans mes os ie ronge                       
Eſtre encor’ plus que n’eſt la verite.                        

